jiyvaado Am bakkadnii bakkaat, o wii: Aan Alla yaafo
mi bakkaat am o

Ittaama e Abu Hurayrata yo Alla wele mbo(yo allah yardo he makko): Ittaama e Annabi
ko o siimtata( ko o filloto ) ummaade e Joom makko(mikko), o daal( o wii )" jiyaado Am
bakkadnii bakkaat, o wii: Aan Alla yaafo mi bakkaat am o, Alla daali: jiyaado Am
bakkadinii bakkat o anndi hombo jogii Joomiraado jaafatoodo bakkatuujin hombo
nanngira bakkaat, refti o ruttii o bakkadini, o wii: Aan joom am yaafo mi bakkaat am, Alla
daali: jiyaado Am bakkadinii bakkat, o0 anndi hombo jogii joomiraado jaafatoodo bakkaat,
e nanngiroowo bakkat, refti o ruttii o bakkadini, o wii: Aan Joom am yaafo mi, Alla
toowdo O daali: jiyaado Am bakkadinii bakkaat, o0 anndi hombo jogii Joomiraado
jaafatoodo bakkaat, nanngiroowo bakkaat, wad ko mbeladda Mi yaafiimo ma".

[ade $si0] [ameo]

Annabi yo jam e kisal ngon e makko ina habra gaa e Joom makkoo wonde si jiyaado bakkadi-
nii refti o wii: Aan Joom am yaafo mi bakkaat am, Alla daala: jiyaado Am bakkadinii bakkaat,
0 anndi hombo jogii Joomiraado jaafatoodo bakkatuuji cuuroowo , wollo O lebta, Mi yaafiimo
mbo. Refti jiyaado o ruttii o bakkadini, o wii: Joom am yaafo mi bakkaat am o, Joomiraado
daali: jiyaado Am bakkadinii bakkaat, o anndi hombo jogii Joomiraado, hombo suura mbo O
yaafoo mbo, wollo O lebta mbo, Mi yaafiimo mbo. Refti jiyaado o ruttii o bakkadini, o wii:
Joom am yaafo mi, Alla daali : jiyaado Am bakkadinii bakkaat, o anndi hombo jogii
Joomiraado jaafatoodo bakkaat, O suura mbo, wollo O lebta mbo, Mi yaafiima jiyaado Am o,
yo o wad ko o faala tawde kala nde o bakkadini o accat bakkaat o nimsa o fellita waasde
ruttaade heen sabu fittaandu makko jaaloo mbo o yana e bakkaat laawol godngol, doon do
hombo wada ko wa'i nih o tuuba ma mi yaafo mbo, sabu tuubde ina yirbina ko adii dum e
bakkatuuji.

